
Møtebok Røldal fjellstyre 

     
Tidspunkt: Torsdag 1. juni 2023 – kl. 1800-2130 
 
Stad: Banken 
 
Desse møtte:  Tor Helge Haara Tjemsland, Andre Botnen, Randi Legård, Heine Eikemo (vara 
for Håkon Småbrekke) 
 
Andre til stades på møtet: Steinar Lund (sekretær)  
Forfall: Anne Marie G. Rabba, Håkon Småbrekke 
 
Publisert:  13.6.2023 
 

Saker til styremøtet: 

Sak 20/23: Meldingssaker 

Sak 21/23: Eventuelt/informasjon hendingar sidan førre møte 

Sak 22/23 Fiskekultivering – vegen vidare 

Sak 23/23: Justering av fiskereglar 

Sak 24/23: Prøvetaking villreinjakt 2023 

Sak 25/23: Organisering av jakt på hjort og elg 

Sak 26/23: Røldalsmarknaden 2023 

Sak 27/23: Utleige fjellstyrehytter 2023 

Sak 28/23: Beitereglar for Røldal statsallmenning 

 
 Me stadfester med våre underskrifter at møteboka samsvarar med det som kom fram på møtet.  

 

 

 

Tor Helge Haara Tjemsland/s/    Andre Botnen/s/  

 

 

Randi Legård/s/   Anne Marie G. Rabba/s/   Heine Eikemo/s/ 

Sak 20/23: Meldingssaker 
 

Saksutgreiing: 

Postliste: 
2023.03.21-035.0 Ullensvang kommune - Referat frå førehandskonferanse om byggesøknad 
Midtfjellsvodlen 

2023.03.24-035.0 Bergen byarkiv - Estimat for kostnad til skanning av hyttebøker 

2023.03.24-612.3 Setesdal Ryfylke villreinlag - Innkalling til årsmøte 

2023.03.27-017 Røldal eigedomselskap - Årsinfo 

2023-03.27-60 Stiftelsen Redd Villreinen - Stiftelsesdokument 

2023.03.31-017 Røldal eigedomselskap - Aksjer til sals 

2023.03.30-652.1 Statsforvaltaren i Vestland - Løyve til utsetting av fisk i Røldal statsallmenning 
innanfor Hardangervidda nasjonalpark 

2023.03.31-652.1 Røldal fjellstyre - Førespurnad om kjøp av aureyngel frå Suldalsvassdraget 

2023.04.01-145.9 Røldal fjellstyre - Søknad om støtte frå Røldal fiskefond 

2023.04.11-612.3 Røldal fjellstyre - Høyringssvar villreinkvote Hardangervidda 2023 

2023.04.11-145.9 Sparebank1-stiftinga Kvinnherad - Svar på søknad 

2023.04.12-612.0 Røldal Hjorteviltvald - Førespurnad om behov for ettersøkshund 

2023.04.13-001.4 Røldal fjellstyre - Oversending av vedtak etter fjellova § 23 til uttale 

2023.04.15-040 Røldalsmarknaden - Stadfesting standplass Røldalsmarknaden 2023 

2023.04.19-60 Naturvernforbundet Hardanger - Invitasjon til ope møte om villreinen 

2023.04.20-612.3 Villreinnemnda for Setesdalsområdet - Vedtak fellingskvote 2023 

2023.04.20-145.9 Røldal Næringsfond - Svar på søknad om stønad til å setje ut aureyngel 

2023.04.23-335.1 Røldal fjellstyre - Fornying av beiteleigekontrakt for 2024 - Ståvassvika 

2023.04.23-335.1 Røldal fjellstyre - Fornying av beiteleigekontrakt for 2024 - Nupshadlene og 
Ulevåbotn 

2023.04.23-335.1 Røldal fjellstyre - Fornying av beiteleigekontrakt for 2024 - Midtfjellsvodlen 

2023.04.24-335.1 Jens Andreas Markhus - Stadfesting forlenga beitekontrakt - Midtfjellsvodlen 

2023.04.24-335.1 Jens Andreas Markhus - Stadfesting forlenga beitekontrakt - Nupshadlene og 
Ulevåbotn 

2023.04.24 145.9 Røldal fjellstyre - Søknad om støtte til rydding av søppelreir frå Handelens Miljøfond 

2023.04.24-137 Røldal fjellstyre - Gåve til Røldal IL - skiavslutning 

2023.04.25-145.9 Røldal fjellstyre - Førespurnad om sluttutbetaling av gåve til uthus Ninive frå 
Sparebankstiftinga 

2023.04.25-145.4 Røldal fjellstyre - Førespurnad om sluttutbetaling av gåve til uthus Ninive frå 
Grunneigarfondet 

2023.04.25-030 Røldal fjellstyre - Førespurnad om overføring av partar i Røldal Grendahus SA 

2023.04.26-145.5 Statskog - Fordeling av midlar frå Grunneigarfondet 2023 - fiskeforbetrande tiltak 

2023.04.26-145.5 Statskog - Fordeling av midlar frå Grunneigarfondet 2023 - renovering Eriksbu 

2023.04.28-001.0 Røldal fjellstyre - Førespurnad om politisk handsaming om Breifonn statsallmenning 

2023.04.30-335.1 Jon Hustoft - Stadfesting forlenga beitekontrakt - Ståvassvika 

2023.05.02-145.9 Sparebankstiftinga Hardanger - Utbetaling av gåve til uthus Ninive 

2023.05.03-33 Statskog - Oversending av søknad om oppsetjing av basestasjon til uttale 

2023.05.03-127 Røldal fjellstyre - Oversening av fullstendigheitserklæring til revisor 

2023.05.04-145.9 Sparebankstiftinga Hardanger - Avslag på søknad om midlar til fiskeforbetrande tiltak 

2023.05.04 Sparebankstiftinga Hardanger - Gåve til renovering av Eriksbu 

2023.05.05-046 Reklamemakeriet - Tilbod på banner og foldekopp 

2023.05.08-612.3 Statsforvalteren i Oslo og Viken - Tiltaksplan for villreinen på Hardangervidda - 
innspelsmoglegheit 

2023.05.11-43 Røldal fjellstyre - Rapport til TUV om motorferdsel vinter 2023 

2023.05.11-011.3 FH as - Referat frå møte 14.4.23 

2023.05.12-612.3 Miljødirektoratet - Fellingsølyve SR84 2023 

2023.05.12-612.3 Miljødirektoratet - Fellingsølyve SR84 2023 

2023.05.15-001.0 Ullensvang kommune - Kopi av uttale til fjellstyrestruktur Breifonn 

2023.05.16-33 Røldal fjellstyre - Uttale til søknad om oppsetjing av basestasjon 

2023.16.05-43 Røldal fjellstyre - Grunneigars løyve til helikopterlanding på Røldal statsallmenning 

2023.05.19-441 Røldal fjellstyre - Førespurnad om deltaking i prosjekt båtvrak 

2023.05.22-017 Røldal Eigedom - Innkalling til generalforsamling 

 

 

Framlegg til vedtak: 

Ingen. 

 

___________________________________________________________________________ 

 

Referat: 
Kort gjennomgang av postlista.  
Tilbod om forlenga beitekontrakt for 2024 for stølane på Haukeli, samt stadfesting av avtale 
for 2024 frå leigetakarane, blir lagt til på postlista.  
 
Vedtak (sak 20/23): 
Styret tek meldingssakene til vitande. 

 

Sak 21/23: Eventuelt/informasjon hendingar sidan førre møte 

 

Saksdokument: 

 

Saksutgreiing (THHT): 

- Det er kome inn forslag/førespurnad om skulen kan disponere reinskort i samband 

med Hedlevassturen. Tor Helge meiner dette bør la seg gjere. 

- Ullensvang kommune har behandla «Breifonnsaka». Det gjev ei uttale i samsvar med 

våre innspel. Neste steg vert no å få Suldal kommune til å gjere tilsvarande for deira 

område. Tor Helge har vore i kontakt med leiar i Suldal FS – dei informerer om at det 

vert førebudd sak til deira kommunestyre. 

- Renoveringa i Eriksbu er ferdig – uthuset vert utsett til neste vinter. Ullensvang 

kommune har ingen ytterlegare innvendingar om tilstanden til eldstadene våre. 

- Uthuset på Ninive er ferdigbygd. Innredning og toalettløysing må ferdigstillast neste 

vinter. Materialer til «kompostkumme» er køyrt inn. Denne må gravast ut og støypast i 

sommar. 

- Jakttid på reinsdyr er bestemt til å vere 20. august – 20. september. Underteikna  

- foreslår at fjellstyret føl denne jakttida. 

- På vårmøtet i FH vart det informert om at redusert villreinjakt vil gjere at FH har 

ledige timar tilgjengeleg i slutten av september. Tor Helge har spelt inn at dette kan 

vere eit gunstig tidspunkt å rydde opp i «søppelreira» rundt om på Haukelifjell.  

- HA300 har byrja å arbeide med å organisere seg – Tor Helge ynskjer ein kjapp 

diskusjon på korleis han skal forhalde seg til eventuelle førespurnadar rundt dette. 

 

 

Framlegg til vedtak: 

Ingen. 

___________________________________________________________________________ 

 

 

Referat: 
Tor Helge har kontakt Fagne om moglegheit for straum til stølane på Haukeli. Fagne har gitt 
eit grovt estimat på 1.500.000. 
 
Det var semje om at skulen får disponere eit reinskort i samband med Hedlevassturen. Det 
blir og gitt løyve til stang- og garnfiske på turen, utan kostnad. 
 
Det var semje om å leiga Olav Hagen til å gjera ferdig arbeidet på uthuset på Eriksbu vinteren 
2024. 
 
Jakttida (reinsjakt) blei drøfta. Jakttidsramma opnar for jakt i perioden 15. august-31. 
september. Det var semje om å sette jakttida for Røldal statsallmenning til 20.august til og 
med 20. september.  
 
Røldal fjellstyre er blitt med på plastbåtprosjektet, i regi av Fjellstyresambandet. Dette er 
førebels eit prøveprosjekt i år, der nokre fjellstyre er med. Prosjektet har som målsetting å få 
fjerna båtvrak i statsallmenningane. Tor Helge har laga ei oversikt over inntil 12 båtvrak som 
er aktuelle å hente heim vinteren 2024. Fjellstyret vil få 6.500 per båtvrak som blir frakta ut 
av statsallmenningen.  
 
I samband med at det skal fraktast ut båtar blir det teke initiativ til å få rydda opp i anna på 
statsallmenningen. Tor Helge kjøper inn bigbagar som kan nyttast til å samle bås som kan 
fraktast heim i lag med båtane. Fjellstyret planlegg for å bruke Fjelloppsynet til mykje av 
dette arbeidet. 

Tor Helge har vore i kontakt Telenor om kabelen frå Verjesteinsnuten til Nupstjørn. Dei 
undersøker og gir tilbakemelding. 
 
HA300. Tor Helge orienterte om arbeidet HA300 har sett i gang arbeidet med å organisere 
seg. Tor Helge foreslår at dei som har kort på statsallmenningen kan bruke kort frå HA300 på 
statsallmenningen. Det var semje om dette.  
 
Statskog vil ta kontakt med Ullensvang kommune om registrering av bua ved Nupstjørn i 
matrikkelen. Fjellstyret er spurt om eventuelle merknadar til saka. Tor Helge har gitt 
tilbakemelding om at fjellstyret har ingen merknadar ut over det som er uttalt tidlegare. 
 
Det blei drøfta korleis fjellstyret skal tolke ordlyden i forskrift om jakt, fangst og fiske i 
statsallmenning om særskilte kort for «ungdom mellom 16 og 20 år».  
Det kan tolkast som til og med 19 år, dvs. at det ikkje omfattar dei som er fylt 20. Det er 
likevel grunn til å tru at det er meint aldersgruppa 16-20 år, dvs. at det gjeld fram til ein fyller 
21 år. Det var semje om å legge dette til grunn for rabatterte fiske- og jaktkort.  
 
 
Vedtak (sak 21/23): 
Styret tek orienteringa til vitande.  

 

 

 

Sak 22/23 Fiskekultivering – vegen vidare 
 

Saksdokument: 

 

 

Saksutgreiing (THHT): 

Statsforvaltaren har fått gjeve løyve til to fiskeutsettingar i nasjonalparken. Det kan setjast ut 

fiske to gonger i kvart vatn – fram til 2033. Siste utsetting i vatna i Skiensvassdraget var i 

2017. Ei setjefisk brukar om lag 6-7 år på å vakse til ein attraktiv storleik. Dei aktuelle vatna 

har soleis difor no ein attraktiv fiskebestand, men vatna har ingen generasjon «som kjem 

etter». Sakshandsamar meinar difor fjellstyret må forsøkje å setje ut fisk i desse vatna i løpet 

av neste sommar.  

 

I Steggjavotnane (Suldalsvassdraget) er det ikkje sett ut fisk sidan om lag 2008. Det er 

planlagt å setje ut 600 fisk i Steggjavotnane i 2023. Tor Helge har gjort dei nødvendige 

avtalane med Klekkeriet. Fjellstyret vil få kjøpe fisk, med forbehald om at ikkje Hydro/Lyse 

stikk av med alle. Fisken vert levert i Valldalen. Tor Helge organiserer denne fiskeutsettinga 

på dugnad, då ein skal greie å bere fisken til desse vatna. 

 

Fiskeforbetrande tiltak 

Underteikna har søkt diverse aktørar om støtte til fiskeforbetrande tiltak på statsallmenninga. I 

søknaden vart det visst til fylgjande planlagde investeringar: 

 

Kostnadsoverslag 
Tiltak/innkjøp Kostnad 

Påhengsmotor 3 stk. kr 30 000 

Garn 20 stk kr 8 000 

Båtar 2 stk kr 55 000 

Redningsvester 8 stk Kr 5 000 

Gasskjøleboks 3 stk. kr 15 000 

Settefisk à 20 kr 2 500 stk kr 50 000 

Div. utstyr til fiskeforedling kr 5 000 

Opparbeide fasilitetar til vinterlagring båtar kr 15 000 

Verdi dugnad (båtopplag, fiskeutsetting à 415,-) kr 20 000 

Helikoptertransport fiskeutsetting kr 20 000 

SUM kr 223 000 

 

 

Fjellstyret har fått nokre positive tilbakemeldingar på førespurnadane om støtte til desse 

tiltaka/investeringane: 

 

- Frå Røldal Fiskefond/Næringsfondet – til fiskeutsettinga i 2023: kr 10 000  

- Frå Grunneigarfondet – til fiskeforbetrande tiltak: kr 78 000 

 

Underteikna har bed sekretær byrje arbeidet med å planleggje fiskeutsettinga i 2024. Fisken 

må leverast frå Telemark Settefisk (i Skien). Det er difor potensielle utfordringar med 

logistikken. Underteikna ynskjer ei løysing kor prosjektet vert gjennomført i lag med HF. 

Arbeidet må difor planleggjast i godt tid, då prosjektet må gjennomførast i sommarsesongen – 

og fort då kolliderer anten med ferieavvikling eller reinsdyrjakt. Ein bør helst og ha 

dugnadsfolk rundt om i felten, slik at sjølve fiskeutsettinga vert gjort av dei, og helikopter 

berre vert nytta til å fly fisk rundt til dei forskjellege lokasjonane. 

 

Tor Helge ynskjer ein liten diskusjon i fjellstyret rundt tiltaka, innspel på eventuelle endringar 

o.l.. 

(Det er allereie gjort vedtak om å kjøpe inn to påhengsmotorar. Dette vert utsett til neste 

vinter.) 

 

 

 

Framlegg til vedtak: 

Ingen. 

 

___________________________________________________________________________ 

Referat: 
Det var ingen merknadar til tiltaka nemnt i saksutgreiinga.  
 
Tor Helge planlegg eit prøvefiske i Kaldevatn i sommar. Prøvefiskesettet til fjellstyret er 
frakta inn til Hedlevass, med tanke på prøvefiske der i sommar. Det var semje om å kjøpe inn 
eit ekstra prøvefiskesett for å få gjennomført prøvefiske i Kaldevatn i sommar. 
 
Vedtak (sak 22/23): 
Fjellstyret gjennomfører tiltaka som nemnt i saksutgreiinga.  

 

Det blir kjøpt inn eit prøvefiskesett. 

 

 

Sak 23/23: Justering av fiskereglar 
 

Saksdokument: 

- 23_23 Fiskerapport Skurevatnet 

 

 

Saksutgreiing (THHT): 

Basert på tilbakemeldingar, ny kunnskap og løyve til framtidige fiskeutsettingar, meinar Tor 

Helge at det er behov for nokre mindre justeringar på noverande fiskereglar. 

 

Det vart som kjent gjennomført prøvefiske i Skurevatnet og i Ostanuttjødna i 2022. Resultata 

frå dette prøvefisket visar at vatnet inneheld ei sjølvrekrutterande fiskestamme. Som ein 

konsekvens av dette, vart det avgjort at det ikkje bør setjast ut fisk i Skurevatnet i åra 

framover. (Det er difor heller ikkje gjeve løyve til slike fiskeutsettingar frå Statsforvaltaren). 

Kvaliteten på fisken ein fekk under prøvefisket var heller ikkje eksepsjonell, og ein bør difor 

forsøkje å stimulere til eit høgare fiskeuttak vatnet – då og med tanke på tynningsfiske. 

 

Ein kom til fylgjande konklusjon, og forslag til tiltak, i etterkant av prøvefisket: 

 
Skurevatnet har i dag truleg ein noko for stor fiskebestand. Dette skuldast truleg i all hovudsak 

naturleg rekruttering. Ein antar bidraget frå fiskeutsetting (totalt 800 fisk i 2014 og 2017) vil vera av 

mindre betydning i denne samanhengen. Fjellstyret bør likevel sterkt vurdere å avslutte 

fiskeutsettingane basert på funna i dette prøvefisket. 

 

Tiltak 

Fjellstyret bør avslutte framtidige fiskeutsettingar, og oppdatere den gjeldande driftsplanen tilsvarande 

(Tjemsland, 2022). 

Ein bør forsøkje å tilrettelegge for meir fiske i vatnet, og bør soleis endre fiskereglane til å imøtekome 

dette. Døme på dette kan vere: 

- fjerne noverande begrensingar på antal fiskegarn 

- tillate garnfiske med alle maskevidder.  

- opne garnfisket også for utanbygdsbuande. 

Fjellstyret bør også vurdere om ein skal tilrettelegge ytterlegare, til dømes ved å plassere ein utleigebåt 

ved vatnet. 

 

 

Som forfattar av utdraget over, meinar sjølvsagt underteikna at fjellstyret bør diskutere dei 

foreslåtte endringane, då dei er basert på eit nytt og utvida kunnskapsgrunnlag.  

 

Det er kome tilbakemeldingar frå enkelte brukarar at det er vanskeleg/uoversikteleg å halde 

styr på fiskereglane, då dei endrar seg heile vegen. Sakshandsamar deler denne uroa, men 

meinar og at dette ikkje vil vere eit haldbart argument mot å tilpasse seg ny kunnskap. 

Fjellstyret må i staden forsøkje å informerer brukarane betre, og forklare kvifor endringane er 

naudsynte. 

 

Det har òg kome nokre tilbakemeldingar om at brukarane tykkjer ei minste garnmaskevidde 

på 39 mm (16 omfar) er noko «grovt». Sett i lys av det nye «fiskeutsettingsløyvet», så er det 

ikkje lenger det same behovet for å avgrense uttaket av aurefisken før den når «matchvekt». 

Tverimot, så kan ein no belage seg på at ein kan fiske i vatna på meir tradisjonell måte. Ein er 

då avhengig av at ein til ei kvar tid tilpassar fiskeutsettingsregimet i tråd med den faktiske 

bruken av vatna. Underteikna meinar soleis at det er rom for å endre 

minimumsgarnmaskevidde til 35 mm (18 omfar). 

 

I samband med fornying av fjellstyret sin leigekontrakt av Svandalsflonaeigedommen, bør 

fjellstyret òg tydeleggjere i fiskereglane at fiskekortet vårt gjeld på denne eigedommen og.  

 

Noverande fiskereglar: 
 

 
Fiskereglar for Røldal statsallmenning: 
  
Generelle reglar: 

1. Alle over 16 år må løyse fiskekort. Ungdom under 16 år som vil fiske med garn må kjøpe 
sesongkort garnfiske - men får summen refundert ved å kontakte fjellstyret. 

2. Det er ikkje lov å nytte anna fiskereiskap enn handsnøre, stang, garn, oter eller liknande. 
Line og ståkrok er forbode. Bruk av garn og oter er eksklusivt for innanbygdsbuande. 

3. Alt fiske er tillate heile året. 
4. Det er ikkje lovleg å sette garn nærare innfalls- eller utfallsos enn 50 meter. Garna må 

heller ikkje nyttast i elvar, bekker eller loner (tjørnliknande utvidingar av vassdrag). 
5. Garna skal ha ei maskevidde som er større eller lik 39 mm (16 omfar) mellom knutane 

når garnet er vått, unnateke i vatn nemnd i spesielle reglar. 
6. Det er tillate å fiske med inntil 5 garn, unnateke vatn nemnd i spesielle reglar. 
7. Garna skal være tydeleg merka med eigaren sitt namn og adresse. Merka skal vere lett 

synlege. I dei tilfella at fjellstyret har lagt til rette for at brukarane kan nytte garn som er 
fjellstyrets eigedom, skal desse vere merka Røldal fjellstyre. Leigetakarar av stølar som 
har fått løyve til å fiske, skal merke garna med namnet på beitelaget eller stølen. 

8. Unntak frå desse reglane vert fastsett i spesielle reglar. 
9. Brot på dei generelle og spesielle reglane er straffbart. 

  
Spesielle reglar: 

1. I Stora Uravatnet, Ostanuttjødna, Purvatjødna, Votna, Ståvatnet, Ulevåvatnet, 
Skurevatnet og Øvre- og Nedre Hedlevatn  gjeld ikkje reglane om maskevidde, garntal og 
osfreding. Fjellstyret oppmodar fiskarane til å i hovudsak sette småmaska garn (26mm/24 
omfar eller mindre) i desse vatna. 

2. I Vetla Uravatnet gjeld: Inntil 10 garn med fri maskevidde, og i tillegg 5 garn med maks 
maskevidde 26 mm 

3. For grensevatna Stora Uravatnet, Holmavatnet, Tangasjøen og Vetla Uravatnet gjeld 
fiskekortet i heile vatnet. I Nedre Hedlevatn gjeld fiskekortet også på Berunuten 
Vest/Vinje kommune sin del av vatnet. I alle andre grensevatn gjeld fiskekortet berre på 
den delen av vatnet som ligg på Røldal statsallmenning. 

4. For innanbygdsbuande som har løyst fiskekort for garnfiske, gjeld dette også for fiske 
med handsnøre, stang, oter eller liknande. 

5. Garnfiskekort for utanbygds på Statskog sin eigedom i Votna: Fiskar kan nytte 5 garn pr. 
døgn. Det er fri maskevidde. Kortet gjeld også for stongfiske (i alle vatn og elvar på 
Røldal statsallmenning) og oter (i Votna, på same areal som er dekka av fiskekortet) i 
tilsvarande tidsrom. 

 
RØLDAL FJELLSTYRE 
Vedtatte fiskereglar i styremøte 13.06.22 sak 38/22 

 

 

 

Framlegg til vedtak: 

Fiskereglar for Røldal statsallmenning: 
  
Generelle reglar: 

1. Alle over 16 år må løyse fiskekort. Ungdom under 16 år som vil fiske med garn må kjøpe 
sesongkort garnfiske - men får summen refundert ved å kontakte fjellstyret. 

2. Det er ikkje lov å nytte anna fiskereiskap enn handsnøre, stang, garn, oter eller liknande. 
Line og ståkrok er forbode. Bruk av garn og oter er eksklusivt for innanbygdsbuande. 

3. Kort for stongfiske gjeld for Statskog sin eigedom ved Svandalsflona i tillegg til Røldal 
statsallmenning. Dette området er vist i det skraverte feltet på salssida på Inatur. 

4. Alt fiske er tillate heile året. 
5. Det er ikkje lovleg å sette garn nærare innfalls- eller utfallsos enn 50 meter. Garna må 

heller ikkje nyttast i elvar, bekker eller loner (tjørnliknande utvidingar av vassdrag). 
6. Garna skal ha ei maskevidde som er større eller lik 35 mm (18 omfar) mellom knutane 

når garnet er vått, unnateke i vatn nemnd i spesielle reglar. 
7. Det er tillate å fiske med inntil 5 garn, unnateke vatn nemnd i spesielle reglar. 
8. Garna skal være tydeleg merka med eigaren sitt namn og adresse. Merka skal vere lett 

synlege. I dei tilfella at fjellstyret har lagt til rette for at brukarane kan nytte garn som er 
fjellstyrets eigedom, skal desse vere merka Røldal fjellstyre. Leigetakarar av stølar som 
har fått løyve til å fiske, skal merke garna med namnet på beitelaget eller stølen. 

9. Unntak frå desse reglane vert fastsett i spesielle reglar. 
10. Brot på dei generelle og spesielle reglane er straffbart. 

  
Spesielle reglar: 

1. I Stora Uravatnet, Ostanuttjødna, Purvatjødna, Votna, Ståvatnet, Ulevåvatnet, 
Skurevatnet og Øvre- og Nedre Hedlevatn  gjeld ikkje reglane om maskevidde, garntal og 
osfreding. Fjellstyret oppmodar fiskarane til å i hovudsak sette småmaska garn (26mm/24 
omfar eller mindre) i desse vatna. 

2. I Vetla Uravatnet gjeld: Inntil 10 garn med fri maskevidde, og i tillegg 5 garn med maks 
maskevidde 26 mm 

3. For grensevatna Stora Uravatnet, Holmavatnet, Tangasjøen og Vetla Uravatnet gjeld 
fiskekortet i heile vatnet. I Nedre Hedlevatn gjeld fiskekortet også på Berunuten 
Vest/Vinje kommune sin del av vatnet. I alle andre grensevatn gjeld fiskekortet berre på 
den delen av vatnet som ligg på Røldal statsallmenning. 

4. For innanbygdsbuande som har løyst fiskekort for garnfiske, gjeld dette også for fiske 
med handsnøre, stang, oter eller liknande. 

5. Garnfiskekort for utanbygds på Statskog sin eigedom i Votna: Fiskar kan nytte 5 garn pr. 
døgn. Det er fri maskevidde. Kortet gjeld også for stongfiske (i alle vatn og elvar på 
Røldal statsallmenning) og oter (i Votna, på same areal som er dekka av fiskekortet) i 
tilsvarande tidsrom. 

 

 

Referat: 
Tor Helge orienterte om at det blei påvist ørekyte i Votna i fjor. Tor Helge foreslår difor å 
presisere i fiskereglane at det er forbode å flytte fisk frå eit vatn til eit anna.  
 
Styret slutt seg til framlegg til vedtak med tilleggspunkt. 
 
Vedtak (sak 23/23): 
Røldal fjellstyre vedtek fyljande fiskereglar gjeldande inntil vidare: 

 
Fiskereglar for Røldal statsallmenning: 
  
Generelle reglar: 

1. Alle over 16 år må løyse fiskekort. Ungdom under 16 år som vil fiske med garn må kjøpe 
sesongkort garnfiske - men får summen refundert ved å kontakte fjellstyret. 

2. Det er ikkje lov å nytte anna fiskereiskap enn handsnøre, stang, garn, oter eller liknande. 
Line og ståkrok er forbode. Bruk av garn og oter er eksklusivt for innanbygdsbuande. 

3. Det er forbode å flytte fisk frå eit vatn til eit anna. Fjellstyret gjer merksam på at det er 
påvist ørekyte i Ståvatnet og Votna. 

4. Kort for stongfiske gjeld for Statskog sin eigedom ved Svandalsflona i tillegg til Røldal 
statsallmenning. Dette området er vist i det skraverte feltet på salssida på Inatur. 

5. Alt fiske er tillate heile året. 
6. Det er ikkje lovleg å sette garn nærare innfalls- eller utfallsos enn 50 meter. Garna må 

heller ikkje nyttast i elvar, bekker eller loner (tjørnliknande utvidingar av vassdrag). 
7. Garna skal ha ei maskevidde som er større eller lik 35 mm (18 omfar) mellom knutane 

når garnet er vått, unnateke i vatn nemnd i spesielle reglar. 
8. Det er tillate å fiske med inntil 5 garn, unnateke vatn nemnd i spesielle reglar. 
9. Garna skal være tydeleg merka med eigaren sitt namn og adresse. Merka skal vere lett 

synlege. I dei tilfella at fjellstyret har lagt til rette for at brukarane kan nytte garn som er 
fjellstyrets eigedom, skal desse vere merka Røldal fjellstyre. Leigetakarar av stølar som 
har fått løyve til å fiske, skal merke garna med namnet på beitelaget eller stølen. 

10. Unntak frå desse reglane vert fastsett i spesielle reglar. 
11. Brot på dei generelle og spesielle reglane er straffbart. 

  

Spesielle reglar: 
1. I Stora Uravatnet, Ostanuttjødna, Purvatjødna, Votna, Ståvatnet, Ulevåvatnet, 

Skurevatnet og Øvre- og Nedre Hedlevatn  gjeld ikkje reglane om maskevidde, garntal og 
osfreding. Fjellstyret oppmodar fiskarane til å i hovudsak sette småmaska garn (26mm/24 
omfar eller mindre) i desse vatna. 

2. I Vetla Uravatnet gjeld: Inntil 10 garn med fri maskevidde, og i tillegg 5 garn med maks 
maskevidde 26 mm 

3. For grensevatna Stora Uravatnet, Holmavatnet, Tangasjøen og Vetla Uravatnet gjeld 
fiskekortet i heile vatnet. I Nedre Hedlevatn gjeld fiskekortet også på Berunuten 
Vest/Vinje kommune sin del av vatnet. I alle andre grensevatn gjeld fiskekortet berre på 
den delen av vatnet som ligg på Røldal statsallmenning. 

4. For innanbygdsbuande som har løyst fiskekort for garnfiske, gjeld dette også for fiske 
med handsnøre, stang, oter eller liknande. 

5. Garnfiskekort for utanbygds på Statskog sin eigedom i Votna: Fiskar kan nytte 5 garn pr. 
døgn. Det er fri maskevidde. Kortet gjeld også for stongfiske (i alle vatn og elvar på 
Røldal statsallmenning) og oter (i Votna, på same areal som er dekka av fiskekortet) i 
tilsvarande tidsrom. 

 

Vedtaket er gjort med heimel i fjellova § 28. 

 

 

 

Sak 24/23: Prøvetaking villreinjakt 2023 

 

Saksdokument: 

 

Saksutgreiing (THHT): 

Det er eit enormt fokus på at prøvetakinga framover må bli betre. Dette vert endeleg tydeleg 

kommunisert frå alle instansar – noko som vart spesielt tydeleg på vårmøtet. Dessverre så 

stoppar nok initiativet truleg nok ein gong der.  

 

I fjor var det berre 2 av 3 prøvar som var tilfredstillande. Sett på spissen, betyr dette at ein 

kanskje felte 1 av 3 dyr «unødvendig». Med tilstanden reinsdyrstamma er i no, samt 

bestandsstorleiken, er det kritisk viktig at dette endrar seg umiddelbart. Fjellstyret har få 

verkemiddel (les: ris bak speilet) ein kan nytte for å stimulere til auka prøvekvalitet. Ein må 

difor forsøkje å til rette leggje så godt som råd, samtidig som fjellstyret sjølv truleg må auke 

informasjonsarbeidet betydeleg. Som ein konsekvens av at den lokale motstanden mot 

vinteruttak av reinsdyr førte fram, har jegerane no fått eit betydeleg ansvar når det kjem til 

gjennomføring av CWD-tiltaka framover. For årets bukkajakt kjem dette til å vere spesielt 

viktig – å felle eit tal vaksne bukkar som vil tilfredstille myndigheitene kan vise seg å verte 

utfordrande. Desto viktigare vert det at dei bukkane som vert felt vert tilfredstillande 

«utnytta». År om anna så er Røldal SA ein gunstig stad å reise på bukkajakt – i 2022 vart 11% 

av dei felte vaksne bukkane på Hardangervidda felt i Røldal SA (13% om ein inkluderer 

HA290 og HA300). 

 

Fjellstyret må ha som mål at prøvetakinga på Røldal Statsallmenning er 100% - då med tanke 

på:  

- fullverdige prøvar (hjerne- og lymfeprøve) 

- registrering på Hjorteviltportalen 

- nøyaktig målt slaktevekt på kalv 

 

Ein bør òg etterstreba at ein aukar talet nøyaktig målte slaktevekter på bukk, samt samlar inn 

så mange kjevar som mogleg (for aldersbestemming). 

For å leggje til rette for at jegerane skal kunne måle slaktevekter, har underteikna gått til 

innkjøp av analoge slaktevekter til å ha i fjellstyrehyttene. Fjellstyret bør oppmode jegerane 

om å sjølv gå til innkjøp av enkle baggasjevekter dei kan bruke i «felten». 

 

Tilbakemeldingar frå tidlegare år gjev eit inntrykk av at jegerane finn det utfordrande å 

fullføre rapporteringa, då spesielt på Hjorteviltregisteret. Fjellstyret må diskutere kor stort 

ansvar fjellstyret skal ta for at desse tala vert bra frå fellingar på vårt jaktfelt. 

 

 

Framlegg til vedtak: 

 

Ingen. 

 
__________________________________________________________________________ 

 

 

Referat: 
Ulike tiltak for å betre kvaliteten på prøvetakinga blei drøfta. 
Det kom framlegg om to konkrete innspel til villreinforvaltninga frå fjellstyret: 

- Etablere ei ordning der jegerar kan levere prøvar på fastsette stadar, der prøvane blir 
frakta ut samla. 

- Det bør plasserast ein kjevekasse på Valldalsdammen. 
 
Ut over dette vil fjellstyret oppfordre jegerane om å ha med seg bagasjevekt for å få nøyaktig 
slaktevekt.  
 
For å motivere jegerane til å levere fullstendige cwd-prøvar vil fjellstyret etter jakta trekke ut 
ein av dei som har levert korrekt cwd-prøve. Vedkommande får 2.500,- som premie. 
 

 
Vedtak (sak 24/23): 
Fjellstyret sender innspela til villreinforvaltninga, og gjennomfører elles tiltak som nemnt i 

referatet. 

Sak 25/23: Organisering av jakt på hjort og elg 
 

 

Saksdokument: 

- 25_23 Disp. frå forskrift_Miljødirektoratet 

 

 

Saksutgreiing (SL): 

Fjellstyret fekk dispensasjon frå Forskrift om jakt, felling, fangst og fiske i statsallmenning før 

jakta i fjor. Dette vedtaket gjeld til og med jaktåret 2024/25.  

 

Det blei og innført ei lokal forskrift om utvida jakt for elg og hjort i perioden 15. august-31. 

januar, blant anna for Ullensvang kommune. Denne forskrifta er gjeldande til og med jakta 

2024/25: https://lovdata.no/dokument/LF/forskrift/2022-06-24-1168  

 

For elg- og hjortejakta på Røldal statsallmenning i fjor blei det gjort fyljande vedtak: 

- Jegerar med fellingsløyve på reinsdyr på Røldal Statsallmenning, kan felle hjort, elg 

og rådyr på den delen av Røldal Statsallmenning kor fellingsløyvet er gyldig.  

- Etter reinsjakta kan innanbygdsjegerane som hadde fellingsløyve på reinsdyr i 2022 

felle hjort, elg og reinsdyr på heile Røldal Statsallmenning.  

- Jeger pliktar seg å rapportere eventuell felling snarast til fjellstyret.  

- Jeger må betale fellingsavgift i etterkant i henhold til Røldal Hjorteviltvald sine prisar. 

- Jeger er ansvarlig for alle utgifter som kjem i samband med bruk av ettersøkshund.  

- Røldal Fjellstyre betalar Røldal Hjorteviltvald kr 3000 i bidrag til avtale om 

ettersøkshund. 

 

 

Fjellstyret kan med fordel gjera eit nytt vedtak som gjeld til og med jaktåret 2024/25. 

 

 
Framlegg til vedtak: 

Røldal fjellstyre gjer fyljande vedtak som gjeld til og med jaktåret 2024/25: 

 

- Jegerar med fellingsløyve på reinsdyr på Røldal statsallmenning, kan felle hjort, elg og 

rådyr på den delen av Røldal statsallmenning kor fellingsløyvet er gyldig, frå og med 

15. august til og med siste jaktdag i reinsjakta. 

- Etter reinsjakta kan innanbygdsjegerane som hadde fellingsløyve på reinsdyr felle 

hjort, elg og rådyr på heile Røldal statsallmenning til og med 31. januar. 

- Jeger pliktar seg å rapportere eventuell felling snarast til fjellstyret.  

- Jeger må betale fellingsavgift i etterkant i henhold til Røldal Hjorteviltvald sine prisar. 

Utanbygdsbuande jegerar betalar dobbel pris. 

- Jeger er ansvarlig for alle utgifter som kjem i samband med bruk av ettersøkshund.  

 

- Røldal Fjellstyre betalar Røldal Hjorteviltvald kr 3000 årleg i bidrag til avtale om 

ettersøkshund. 

Vedtaka i dei fyrste fem punkta er gjort med heimel i Forskrift om utvidet jakttid for elg og 

hjort i perioden 15. august 2022-31. januar 2025, gjeldande for blant anna Ullensvang 

kommune, og i medhald av dispensasjon frå Forskrift om jakt, felling, fangst og fiske i 

statsallmenning, i brev frå Miljødirektoratet datert 2.5.2022. 

 

___________________________________________________________________________ 

 

 

Referat: 
Det er ikkje utvida jakttid for rådyr. Jakttidsramma for rådyr er 25.9-23.12, medan det for 
vaksne rådyrbukk er 10.8.-23.12. Det er difor berre aktuelt med jakt på vaksen rådyrbukk i 
reinsjakta. 
Startdato for jakta blir sett lik som for reinsjakta – 20. august. 
Ordninga skal gjelde for Svandalsflona-eigedomen i tillegg til Røldal statsallmenning. 
 
Det blei drøfta kor mykje fjellstyret skal tilby å betala Røldal Hjorteviltvald i bidrag til avtale 
om ettersøkshund. Heine foreslo 1000,- årleg. Styret slutta seg til dette. 
Tor Helge deltok ikkje i diskusjon og vedtak om bidrag til avtale om ettersøkshund. 

 
 
 
Vedtak (25/23): 
Røldal fjellstyre gjer fyljande vedtak som gjeld til og med jaktåret 2024/25: 

 

- Jegerar med fellingsløyve på reinsdyr på Røldal statsallmenning, kan felle hjort, elg og 

vaksen rådyrbukk på den delen av Røldal statsallmenning kor fellingsløyvet er gyldig 

frå og med 20. august til og med siste jaktdag i reinsjakta. For jegerar med  

fellingsløyver på Hardangervidda, gjeld denne ordninga òg heile Svandalsflona-

eigedomen. 

- Etter reinsjakta kan innanbygdsjegerane som hadde fellingsløyve på reinsdyr felle 

hjort og elg til og med 31. januar, vaksen rådyrbukk fram til og med 23. desember, og 

rådyr utanom vaksen rådyrbukk i perioden 25. september til og med 23. desember på 

heile Røldal statsallmenning og Svandalsflona-eigedomen. 

- Jeger pliktar seg å rapportere eventuell felling snarast til fjellstyret.  

- Jeger må betale fellingsavgift i etterkant i henhold til Røldal Hjorteviltvald sine prisar. 

Utanbygdsbuande jegerar betalar dobbel pris. 

- Jeger er ansvarleg for alle utgifter som kjem i samband med bruk av ettersøkshund.  

 

- Røldal Fjellstyre tilbyr å betala Røldal Hjorteviltvald kr 1000 årleg i bidrag til avtale 

om ettersøkshund. 

 

Vedtaka i dei fyrste fem punkta er gjort med heimel i Forskrift om utvidet jakttid for elg og 

hjort i perioden 15. august 2022-31. januar 2025, gjeldande for blant anna Ullensvang 

kommune, og i medhald av dispensasjon frå Forskrift om jakt, felling, fangst og fiske i 

statsallmenning, i brev frå Miljødirektoratet datert 2.5.2022. Vedtak om jakt på rådyr er gjort 

med medhald i Forskrift om jakt- og fangsttider samt sanking av  egg og dun for 

jaktsesongene fra og med 1. april 2022 til og med 31. mars 2028. 

Sak 26/23: Røldalsmarknaden 2023 
 

 

Saksdokument: 

 

Saksutgreiing (THHT): 

Dette vert Røldalsmarknad i år og…kva tenkjer me om årets gjennomføring. 

Forslag mottas med takk! 

 

Underteikna ser føre seg: 

- Utdeling av fellingsløyver og CWD-sett 

- Generell informasjon 

- Bildekonkurranse/anna aktivitet? 

- Lotteri (avklara med marknaden) 

 
 
Framlegg til vedtak: 

Ingen. 

 

 

 

 

Referat: 
Gjennomgang av aktivitetar, gevinstar, ynskje om vakter med meir. 

 

 
Vedtak (sak 26/23): 
Randi får fullmakt til å kjøpe gevinstar til jaktlotteri og quiz for inntil kr 5000. 

 

 

Sak 27/23: Utleige fjellstyrehytter 2023 
 

 

Saksdokument: 

 

Saksutgreiing (THHT): 

Noverande fjellstyre kunne i fjor for fyrste gong ta lett på koronasituasjonen. Fjellstyret 

gjorde då fylgjande vedtak i Sak 31/22: Utleige fjellstyrehytter 2022: 

Utanom reinsjakt: Fjellstyrehyttene vert berre opne for innanbygdsbuande, samt eventuelt 

følgje. Fjellstyret skal, så langt det lar seg gjere, informerast i forkant av eventuelle 

overnattingar. Dette for å kunne informere andre om besøksstatus på hytta. 

 

I reinsjakta: I Hedlevassfjedlet; Eriksbu vert holdt eksklusiv for innanbygdsbuande. 

Utanbygdsbuande vert oppmoda til å bu i turisthytta. Ved Holmavatnet: Utanbygdsbuande 

kan søkje om å nytte hytta. Innanbygdsbuande må, så langt det lar seg gjere, informere 

fjellstyret om dei ynskjer å overnatte der. Innanbygdsbuande vil ikkje kunne bortvise 

utanbygdsbuande frå fjellstyrehytter om desse overnattar med godkjenning frå fjellstyret.  

 

Fjellstyret bør drøfte om desse «utleigeprinsippa» fungerte, og eventuelt kva endringar ein bør 

gjere. Ein kan i år gjere eit vedtak for utleigereglar i 2023, som òg gjeld inntil vidare. 

 

Hytteutleige vart drøfta på allmannamøte i 2022, utan at det vart brei oppslutning om nokon 

av forslaga der. 

 

Underteikna meinar fjellstyret skal vere særs restriktive med utleige av hyttene i Hedlevass. 

På grunn av turisthytta, er det gode overnattingsmoglegheitar der for alle brukargrupper. 

Sakshandsamar meinar fjellstyret ikkje bør vere ein direkte konkurrent til DNT på 

utleigemarkedet – foreslår difor å ikkje opne Eriksbu og Gamlabua for kommersiell utleige. I 

sommarsesongen vil hyttene ha stor betydning for moglegheitane til å gjennomføre eit 

«hensiktsmessig» garnfiske, og må soleis vere tilgjengelege for dei bruksberettiga. I reinsjakta 

er sjølvsagt hyttene heilt essensielle for at ein skal kunne bruke Hedlesvassfjellet som 

jaktområde. 

 

Fjellstyret må òg tenkje på om ein skal forsøkje å bruke hyttene aktivt for å forsøkje å 

auke/oppretthalde rekrutteringa til jakt, fiske og friluftsliv.  

 

Noverande utleigepraksis frå fjellstyret har medført at fjellstyret ikkje tener penger på utleige 

av fjellstyrehyttene. Dette fordi dugnadsfolk får bruke hyttene vederlagsfritt gjennom heile 

det aktuelle året. Samanliknar ein verdien av dugnadsinnsatsen mot «inntektstapet», er dette 

likevel ei ordning som utvilsamt er (økonomisk) positivt for fjellstyret. 

 

Dei positive fordelane med utleigeløysinga som har vore dei siste åra, er at dei 

innanbygdsbuande føler større eigarskap til hyttene. Dette heng truleg òg saman med den 

betydelege dugnadsinnsatsen som er lagt ned, og dei difor betydelege utbetringane av hyttene. 

 

Fjellstyret vil kunne auka inntektene betydeleg om ein byrja å leige ut fjellstyrehyttene 

kommersielt. Ved ei slik endring, er det truleg i sommarsesongen talet på overnattingsdøgn 

ville vorte av eit visst omfang. Ei kommersiell utleige vil medføre eit auka behov for ettersyn 

og vedlikehald. Ein kan då ikkje forvente at lokalbefolkinga vil utføre dette ettersynet på 

dugnad. 

 

For å utøve reinsdyrjakt i området, er overnatting essensielt. Fjellstyret må difor prioritere 

reinsjegerane sine behov i jaktperioden. Dette betyr at ein må ha moglegheit til «drop-in» 

overnatting på alle hyttene, då ein aktiv reinsjeger ikkje alltid kan vite kvar det er mest 

hensiktsmessig å overnatte. 

I sommarsesongen bør det vere mogleg å planlegge overnattingane noko betre. Underteikna 

veit likevel at det for mange er ynskjeleg at det ikkje vert innført noko «reservasjonssystem», 

eller liknande, ei heller om sommaren – desse innspela kjem gjerne frå «den 

middelaldrande/eldre garde». 

Frå andre, gjerne «ikkje-tradisjonelle» bruksberettiga, kjem det klart fram at det ikkje vil vere 

særleg attraktivt å nytte hyttene, om ein ikkje får disponere desse eksklusivt. (Det er for 

underteikna likevel ikkje klart om denne brukargruppa kjem til å nytte hyttene om dei får 

denne moglegheita.) 

 

Organiseringa som var fram til koronaen, var at utanbygdsbuande kunne bruke hyttene, men 

at innanbygdsbuande hadde fyrsterett. Det er uklart om dette betyr at innanbygdsbuande 

indirekte har rett til å bortvise utanbygdsbuande. Underteikna kan i tilfelle ikkje stå inne for ei 

slik ordning, og oppmodar fjellstyret til å ikkje vidareføre denne regelen. 

 

Ut frå dei siste års erfaringar, tilbakemeldingar på spørjeskjema og allmannamøtet, samt 

direkte innspel til Tor Helge, har sakshandsamar landa på kompromisset under. Ein forsøkjer 

der å imøtekome dei forskjelleg meiningane/interessene. 

 
 
 
Framlegg til vedtak: 

Utleigereglar for fjellstyrehyttene f.o.m. sommarsesongen 2023, og vert gjort gjeldande inntil 

vidare: 

 

Generelt: 

- Ein delar «utleigesesongen» inn i tre; vinter, sommar og reinsdyrjakt. 

- Alle som overnattar i hyttene må skrive seg i besøksprotokoll. 

- Innanbygdsbuande vil ikkje kunne bortvise utanbygdsbuande frå fjellstyrehyttene om 

desse overnattar med godkjenning frå fjellstyret. 

- Innanbygdsbuande kan leige hyttene på vegne av utanbygdsbuande i særskilte tilfeller. 

Då med forbehald om at dei innanbygds står ansvarleg for bruken (leiar for fullmakt). 

 

 

Vintersesong: 

I vintersesongen held ein hyttene som hovudregel stengt av villreinhensyn. Dette for at 

fjellstyret skal kunne vise at ein bidrar for å redusere sin bruk av Hardangervidda. Hyttene vil 

vere opne i samband med vintertransport, dugnad og naudsynt vedlikehald – etter avtale med 

fjellstyret (leiar får fullmakt).  

 

Sommarsesong: 

Eriksbu: Hytta er open for «drop-in» for innanbygdsbuande, samt eventuelt følgje. «Fyrste-

mann-til-mølla-prinsippet» gjeld. 

Gamlabua og Ninive: Hytta kan reserverast av innanbygdsbuande. Det vert likevel opning for 

at ein kan ha enkeltovernattingar utan avtale med fjellstyret. Fjellstyret oppmodar likevel alle 

til å kontrollere «besøksstatus» med fjellstyret i forkant av overnattingar.  

I reinsdyrjakta (F.o.m. 5 dagar før jaktstart det aktuelle året):  

- I Hedlevassfjedlet: Eriksbu vert holdt eksklusiv for innanbygdsbuande. 

Utanbygdsbuande vert oppmoda til å bu i turisthytta.  

- Ved Holmavatnet: Utanbygdsbuande kan søkje om å nytte hytta. Innanbygdsbuande 

bør difor, så langt det lar seg gjere, informere fjellstyret om dei ynskjer å overnatte 

der.  

 

 

 

 

 

Referat: 
Tor Helge gjekk gjennom framlegg til vedtak.  

 

Det var semje om å driva utleige f.o.m. sommarsesongen 2023 som det går fram av framlegg 

til vedtak. 

 
Vedtak (sak 27/23): 
Fjellstyret har utleigereglar for fjellstyrehyttene f.o.m. sommarsesongen 2023 som nemnt i 

framlegg til vedtak. 

 

 

Sak 28/23: Beitereglar for Røldal statsallmenning 
 

 

Saksdokument: 

- 28_23 Utkast beitefelt Røldal statsallmenning 

 

 

Saksutgreiing (SL): 

Fjellstyret kan vedta reglar for ordninga av beitebruken på statsallmenningen, jf. § 16 i 

fjellova. Reglane kan mellom anna gå ut på inndeling av beitet i felt, fastsetjing av beitetider 

og avgrensing i talet på beitedyr av dei ulike slaga innan det einskilde beitefeltet. I reglane 

skal det stå om det er høve til beiting med lausfe, og i tilfelle på kva vilkår. 

 

Føremålet med eit slikt vedtak er å legga føringar for beitebruken på statsallmenningen. 

Reglane vil vera gjeldande for alle som har dyr på beite i statsallmenningen, og vil til dømes 

fastslå kor på statsallmenningen fjellstyret tillèt at det skal vera beitedyr. Når det er 

utanbygdsbuande (ikkje bruksberettiga) som leiger beiteareal på statsallmenningen skal det i 

tillegg inngåast ein avtale mellom fjellstyret og leigetakar etter fjellova § 15. Den avtalen 

kjem i tillegg til beitereglane som blir handsama i denne saka. 

 

Saksutgreiinga og framlegg til vedtak er konsentrert rundt tre tema – inndeling av beitet i felt, 

avgrensing av talet på beitdyr på kvart felt, og kva slags buskap det skal vera høve til å sleppa 

på statsallmenningen. 

Inndeling av beitet i felt 

Per i dag er det sau og geit på beite i områda på begge sider av E134 over Haukeli. I tillegg er 

det sau ved Holmavatnet, då det blir leigd ut beite både nord og sør for statsallmenningen. Det 

er og registrert eit beitelag i området frå Slettedalen til Nupstjørn og nordover mot 

Kvessenuten, der deler av området ligg på statsallmenningen. Nordvest for Valldalsvatnet er 

det og registrert beitelag som ligg dels på statsallmenningen. 

Beitelaga viser i NIBIO si kartløysing Kilden: 

https://kilden.nibio.no/?topic=arealinformasjon&lang=nb&X=6672973.21&Y=54862.87&zo

om=6.392234379995426&bgLayer=graatone_cache&layers_opacity=0.75&layers=beite_sau

_lam  

 
Figur 1. Utsnitt frå kilden.nibio.no som viser registrerte beitelag på Røldal statsallmenning. 

Store deler av statsallmenningen er uaktuell som beiteområde grunna høgda over havet. På 

andre deler er det lite ynskjeleg å ha dyr på beite. Framlegg til inndeling av beitefelt tek 

utgangspunkt i naturlege avgrensingar i terrenget, og er i tillegg basert på signal om kor det er 

ynskjeleg å ha sau på statsallmenningen. Det er naturleg å legge til rette for beite i Haukeli-

området, der stølsdrift med geit har lange tradisjonar. For området rundt Holmavatnet er det 

«umogleg» å unngå at det er sau på beite, sidan det er sau både nord og sør for 

statsallmenningen. Det er difor naturleg at fjellstyret lagar retningslinjer som tek høgde for 

dette. Øvst i Slettedalen, mot Nupstjørn, er eit lite område, men ein naturleg del av eit større 

beiteområde i Slettedalen. Tilsvarande som ved Holmavatnet er det vanskeleg å unngå sau på 

statsallmenningen dersom det er sau lenger nede i Slettedalen.  

 

Framlegg til inndeling av beitefelt: 

Det blir oppretta tre beitefelt på Røldal statsallmenning, som vist i vedlagt kart: 

Haukeli, Holmavatnet og Slettedalen. Avgrensingane er gjort med utgangspunkt i 

naturlege avgrensingar i terrenget. Høgtliggjande område med marginalt beitegrunnlag 

er ikkje teke med. 

 

 

Avgrensing av talet på beitedyr 

På NIBIO Kilden er det eit kartlag som viser tilrådd tal sau per km2, basert på 

vegetasjonstypane som er registrert på staden. Det gir eit estimat på kor mykje beitedyr det er 

grunnlag for.  

Tal for tilrådd tal sau : 

https://kilden.nibio.no/?fbclid=IwAR3ca08SjP_cSpJ0GdMiftIc0pbKzZxaSpkpSV41RPAmm

b1BvwPVLwi9o8k&topic=arealinformasjon&lang=nb&X=6661476.27&Y=58111.80&zoom

=5.544636486709542&bgLayer=graatone_cache&layers_opacity=0.75,0.75&layers=veg_bei

te_sau,beite_sau_km2 

 
Figur 2. Tilrådd tal sau per km2 basert på vegetasjonstypane i beiteområda. Kjelde: kilden.nibio.no. 

NIBIO Kilden brukar begrepet «tilgjengeleg areal» som grunnlag for utrekning av sau per 

km2. Tilgjengeleg areal er alt areal utanom bre, vatn, tettstad, dyrka mark, bart fjell og 

blokkmark, basert på kartlaget AR50. 

 

Der det er geit på beite i tillegg til sau bør talet på sau reduserast slik at beitetrykket samla 

ikkje blir for høgt. Beitebehov for geit er estimert til 20 daa pr. mjølkegeit (Per Fossheim, 

Norsk Sau og Geit, pers. medd.).  

 

I Haukeli-området er om lag 300 mjølkegeiter samla på dei to stølane som er i drift. Det 

tilsvarar 6000 daa beiteareal (6 km2). Sveigen beitelag, som har registrert areal på 

statsallmenningen på begge sider av E134, og naboeigedomen mot vest, har i 2022 registrert 

1159 sau og lam på beite. Det tilsvarar om lag 51 sau per km2 (22,7 km2 tilgjengeleg 

beiteareal er registrert av NIBIO). Dersom ein tek høgde for at det skal vera inntil 300 

mjølkegeiter på det samle arealet, vil sau per km2 på attverande areal utgjera 69,4 sau per km2.  

 

På Skjold beitelag sitt område, som på NIBIO Kilden omfattar område ved Holmavatnet, er 

det tilrådd 0-25 sau per km2. Registrert sau på beite i 2022 tilsvarar 21 sau per km2.  

 

På Kjømberget og Tungevad beitelag sitt område, som omfattar ein liten del av 

statsallmenningen øvst i Slettedalen mot Nupstjørn, er det tilrådd over 75 sau per km2. 

Registrert sau på beite i 2022 tilsvarar 81 sau per km2. 

 

Framlegg til avgrensing av talet på beitedyr på kvart felt: 

Haukeli: Stølsdrift med mjølkegeit skal ha føremon på Haukeli. Det skal reknast 20 daa 

beiteareal per mjølkegeit. På areal ut over det kan det sleppast sau tilsvarande 50 sau 

per km2 tilgjengeleg areal. 

Holmavatnet: Det kan sleppast sau tilsvarande 25 sau per km2 tilgjengeleg areal på felt 

Holmavatnet. 

Slettedalen: Det kan sleppast sau tilsvarande 80 sau per km2 tilgjengeleg areal på felt 

Slettedalen. 

I dei tilfella beitefeltet er del av eit felt som strekk seg ut over statsallmenningen, skal tal 

dyr på beite per km2 på beitefeltet samla ikkje overskrida tala nemnt over.  

 

 

Type buskap det skal vera høve til å beita med på statsallmenningen 

Tradisjonelt har det vore beita med sau, kyr og geit på Røldal statsallmenning. Det er naturleg 

å halda fram med det.  

 

Framlegg til type buskap det skal vera høve til å beita med på statsallmenningen: 

Det kan beitast med småfe (sau og geit) og storfe på dei tre beitefelta på 

statsallmenningen. 

 
 
 
Framlegg til vedtak: 

Fjellstyret legg beitereglane med vedlagt kart ut på høyring, med målsetting om endeleg 

vedtak om beitereglar gjeldande frå og med 2024 på neste fjellstyremøte. 

 

 

 

 

 

Referat: 
Beitefelt: 

Det blei diskutert om deler av statsallmenningen der det er sau i dag bør takast med som 

område der det er opna for beite. Det var semje om å opne for beite på totalt fire beitefelt, med 

fyljande tillegg til framlegg til vedtak: 

- Nytt beitefelt: Grønhellerdalen mot Revseggi 

- Tillegg til beitefelt Slettedalen: 

o frå Slettedalen i høgtliggjande område mot Rekkingeskara søraust for 

Valldalen 

o området nord for Slettedalen mot Kvessenuten 

 

Setninga «Høgtliggjande område med marginalt beitegrunnlag er ikkje teke med» blir fjerna.  

 

Avgrensing av talet på beitedyr: 

For området Grønhellerdalen mot Revseggi blir det opna for at det kan sleppast sau 

tilsvarande 50 sau per km2 tilgjengeleg areal (jf. tal for tilrådd sau i NIBIO Kilden).  

For området frå Slettedalen i høgtliggjande område mot Rekkingeskara søraust for Valldalen 

og området nord for Slettedalen mot Kvessenuten kan det sleppast sau tilsvarande 80 sau per 

km2 tilgjengeleg areal (jf. tal for tilrådd sau i NIBIO Kilden for området til Kjømberget og 

Tungevad beitelag). 

 

Det blir presisert at i dei tilfella beitefeltet er del av eit felt som strekk seg ut over 

statsallmenningen, skal tal dyr på beite per km2 tilgjengeleg areal på beitefeltet samla ikkje 

overskrida tala for dyr per km2.  

 

 
Vedtak (sak 28/23): 
Fjellstyret legg beitereglane med vedlagt kart, med endringane som kom fram på møtet, ut på 

høyring, med målsetting om endeleg vedtak om beitereglar gjeldande frå og med 2024 på 

neste fjellstyremøte. 

